
Njeźelu, 9.oktobra, stej wóswěśiłej Madlena Norbergowa a Christiana
Piniekowa, wobej cłonka źěłoweje kupki "Serbska namša" a Towaristwa
za spěchowanje serbskeje rěcy w cerkwi, złotu konfirmaciju.
Norbergowa w tegdy domacnem Drjowku a Piniekowa w swójej
něntejšnej wósaźe pśi Serbskej cerkwi w Chóśebuzu. Wobej njejstej
šłej w lěśe 1972 wokołodrogu młoźinskeje swěśiny, což jo w DDRskem
casu było zrownju politiske stojnišćo.
+++
W Serbskej cerkwi w Chóśebuzu wótměwa se na iniciatiwu fararic
manźelskeju Friederike a Wolfgang Gürtler wót zachopjeńka wójny
Ruskeje pśeśiwo Ukrainje pó srjodach wjacor zeger šesćich (18:00)
měrowe bjatowanje. Južo 3. raz jo jeju zastupowała w nabóžninje

Christiana Piniekowa. Wóna zapletujo stawnje tež serbske późěle -
witanje, cytanje a kjarliž. Pśi toś tej góźbje jo połožyła na hołtaŕ serbsku
bibliju na žycenje wósadnego fararja. Pó jogo měnjenju słuša wóna
gromaźe z nimskim wudaśim na hołtaŕ. Jo to prědna serbska biblija w
jadnej z měsćańskich cerkwjow.

